
Die Wes-Australiese 
Onderwyssertifikaat  
Inligting vir ouers en versorgers 

WACE en WASSA 
Die Wes-Australiese Onderwyssertifikaat (Western Australian Certificate of Education) 
(WACE) is 'n senior sertifikaat wat nasionaal erken word in die Australiese 
Kwalifikasieraamwerk. Die WACE word toegeken aan studente wat twee jaar senior 
sekondêre skool suksesvol voltooi het en die vereiste standaard bereik het. Die WACE word 
erken deur universiteite, industrieë en ander opleidingsverskaffers. 
 
Alle studente ontvang 'n Wes-Australiese Verklaring van Studenteprestasie (Western 
Australian Statement of Student Achievement) (WASSA) wanneer hulle Jaar 12 voltooi. Die 
WASSA teken 'n student se prestasie formeel aan, in elke kursus, kwalifikasie en program 
wat in 'n senior sekondêre skool voltooi is. 

Wat is die WACE-vereistes? 
Om 'n WACE te behaal moet studente: 

1. Een van drie kursuskombinasie-opsies voltooi: 

 ten minste vier Jaar 12 ATAR-kursusse, of  

 ten minste vyf Jaar 12 algemene kursusse en/of ATAR-kursusse, 

 'n Sertifikaat II of hoër VET-kwalifikasie in kombinasie met ATAR, algemene of 
basiskursusse. 

2. Die geletterdheid- en syfervaardigheidstandaard demonstreer. 
3. Voldoen aan die vereistes vir breedte en diepte van studie. 
4. Voldoen aan die prestasiestandaard. 

Wat is die WACE-studie-opsies? 
Studente word drie studie-opsies aangebied wat hulle kan meng en pas: 

 WACE-kursusse, insluitend ATAR, Algemene, Basiese en VET-industriespesifieke 

 VET-programme 

 geëndosseerde programme. 

Standaardvereistes vir geletterdheid en syfervaardigheid 
Studente moet minimum standaarde van geletterdheid en syfervaardigheid demonstreer 
deur óf: 

 die bereiking van Vlak 8 of hoër in lees-, skryf- en/of syferkomponente van die Jaar 9 
NAPLAN, of 

 suksesvolle voltooiing van die Aanlyn Geletterdheid en Gesyferdheid Assesserings 
(Online Literacy and Numeracy Assessments) (OLNA) 

Breedte- en dieptevereistes 
Studente moet 'n minimum van 20 senior skool eenhede voltooi, insluitend: 

 'n minimum van tien Jaar 12 eenhede, of die ekwivalent geselekteer uit 'n beperkte 
aantal VET-kwalifikasies en geëndosseerde programme 

 4 eenhede van 'n Engelse leerareakursus, na Jaar 10, insluitend ten minste een paar 
Jaar 12 eenhede van 'n Engelse leerareakursus 

 een paar Jaar 12 eenhede uit Lys A (kunste, tale, sosiale wetenskappe) en 

 een paar Jaar 12 eenhede uit Lys B (wiskunde, wetenskap, tegnologie). 

Prestasiestandaardvereistes 
Studente moet ten minste 14 'C'-grade of ekwivalente in Jaar 11 en Jaar 12 eenhede behaal, 
insluitend ten minste 6 'C'-grade of ekwivalente in Jaar 12 eenhede. 

 
 


